
[Aib] Hodoeporicon Hieronymi Emser.

Qui tua, Lips, primus curvo signavit aratro
Moenia cum gemino candidulogue bove,
Te simul, ut posuit, fato subiecit et aevo
Et tua permisit volvere fila deas,
5 Vt posses longos illis praesentibus annos
Vivere, non aequis ocius esse nihil.
Sunt etenim ut nobis sic urbibus omine certo
Praescripti fines interitusque sui.
Sicque Semiramidis sublimia tecta ruere,
10 Sic Pharaoneae marmora picta domus,

Sic Thebae, sic Troia iacet, sic Pallados arces,
Sic Solymae fato templa superba suo,
Sicque renascentis flagrarunt moenia Romae
Saepe, sed exstingui funditus illa nequit.

15 Nec tu, Lips, posthac caecis obnoxia fatis
Debebis morti teve decusve tuum.
Nam tibi perpetuae donavit munera vitae
Buschius Aonio vota probante choro.
Quare age de tanto, ne sis inamabile nomen,
20  Munere iam vati sis bene grata tuo®

